
IL-FESTA TA’ SAN GUZEPP FI 
SQALLIJA: STORJA U TRADIZZJONI. 

dahla - san guzepp 

 

 

 

 

 

 

Il-kult ta’ San Ġuzepp beda’ fl-Italja u fil-pajjizi Kristjani 

kollha, sa mill-Medju Evu. 

Il-kult lejn San Guzepp huwa popolari hafna kullimkien. U 

ma setax ikun mod iehor. Ejjew niftakru li San Guzepp 

kellu rwol ta’ missier putattiv ta’ Gesu’ u kien ir-ragel ta’ 

Marija. Papa Frangisku huwa persuna marbuta hafna ma’ 

din il-figura tant misterjuza, f’certu sens, (billi hija 

limitata hafna l-informazzjoni fuqu), persuna  tant 

affaxxinanti. 

Fl-Italja u Sqallija hemm devozzjoni popolari hafna lejn 

dan il-qaddis. Ma hemm l-ebda regjun, belt, pajjiz jew 

komun li ma jiccelebrahiex b’xi festa partikulari, fejn 

allura, id-devozzjoni u t-tradizzjoni jinghaqdu u jithalltu 

flimkien.  

Il- kult ta’ San Guzepp beda fl-Italja u fil-pajjizi nsara 

kollha, grazzi ghal xi patrijiet Benedittini (1030), l-ordni 

tal-Qaddejja ta’ Marija (fl-1324) u l-Franġiskani (mill-

1399). Bis-sahha ta’ dawn l-ordnijiet religjuzi, id-

devozzjoni kibret dejjem aktar, sakemm rat lill-qaddis, 

patrun ta’ hafna bliet u postijiet ohra. 

IT-TRADIZZJONIJIET TAL-FESTA TA’ SAN GUZEPP 

Id-19 ta’ Marzu hija d-data lejlet l-ekwinozju tar-

rebbiegha. Kienu jsiru festi kbar fejn il-protagonisti bla 

dubju kienu l-hgejjeg, biex jilqghu d-dhul tar-rebbiegha, 

l-istagun li jkecci l-jiem keshin u minflok jid hlu l-granet 

ta’ mezzu temp. U din id-drawwa baqghet issir f’’hafna 

postijiet gewwa Sqallija fejn jinxtelghu hgejjeg kbar lejlet 

il-festa ta’ San Guzepp. 

Ta’ min isemmi wkoll li l-kcina 

taljana u t-tradizzjonijiet 

dejjem imxew id f’id. L-aktar 

helu 

famuz 

huwa z-zeppoli ta’ San Guzeppi, 

ghagina moqlija fiz-zejt u mimlija 

bl-irkotta mhallta maz-zokkor. 

Tip iehor ta’ helu ghal l-okazzjoni  

tal-festa guzeppina huma l-

gallettini maghrufa bhala l-Bastun ta’ San Guzepp, propju 

ghaliex huma mahduma f’ghamla ta’ bastun. Hija ghagina 

shortcrust, arrikita bil-konfettura tal-laring, bicciet tac-

cikkulata u lewz imqaxxar.  

Imbaghad ma nistghux nhallu barra l-hobz maghruf ta’ 

San Guzepp.  

Dan huwa hobz li jinhadem minn nisa tad-dar f’disinji u 

modi varji biex imbaghad jitqieghed fuq mejda mzejna bil-

frott u haxix halli flimkien ma’ ikel iehor jittiekel minn tlett 

persunaggi, imlaqqma l-Qaddisin”.  

Dawn ikunu ragel, mara, u tfajjel mill-klassi foqra tar-

rahal li jirraprezentaw lil Guzeppi, Marija u Gesu’.  

Din il-mejda tithejja fil-pjazza biex quddiem il-folla li 

tingabar ghal dan l-avveniment jieklu l-pranzu li jkunu 

hejjew ghalihom.  

Wara jitqassam il-hobz ta’ San Guzepp fost il-folla 

partecipanti.  

Dawn l-imwejjed ta’ San Guzepp isiru wkoll fid-djar 

privati, miftuha ghall-pubbliku, biex il-familja jew familji 

jirringrazzjaw lil San Guzeppi ghall-grazzji maqlugha. 

 U f’din il-prezentazzjoni tieghi, nipprova naqsam 

maghkom kif xi lokalitajiet l-aktar fi Sqallija jiccelebraw 

bil-mod taghhom ir-religjozita’ tal-festa mat-

tradizzjoniiet taghhom. F’inhawi ta’ Sqallija hija tradizzjoni 

li fil-festa ta’ San Guzepp jistiednu l-foqra ghall-pranzu 

filwaqt li f’zoni ohra, billi l-festa tahbat fi tmien ix-xitwa, 

jinxteghlu hgejjeg fil-pjazzez.  

F’dan il-jum is-sagru u l-profan jithalltu biex isiru 

mumenti ta’ devozzjoni kbira u ta’ talb lejn dan il-qaddis. 

Skont leggenda, matul il-medjuevu, Sqallija kienet 

milquta minn nixfa kbira li holqot nuqqas ta’ ikel. Hafna 

kienu dawk li mietu bil-guh. L-Isqallin daru lejn San 

Guzepp jitolbuh li jehles lill-gzira minn dawn l-isventuri 

filwaqt li weghduh li fil-festa tieghu jhejju dik li huma 

jsejhulha La Tavola di San Giuseppe, il-Mejda ta’ San 

Guzepp, artal mimli oggetti ta’ ikel, u fjuri u oggetti ohra, 

bhala radd il-hajr ghall- intercessjoni tieghu. San Guzepp 

jirraprezenta ghal l-Isqallin wiehed mill-qaddisin l-aktar 

mahbuba. 

LA TAVOLA DI SAN GIUSEPPE 

 

Bhal kull haga ohra fi Sqallija, anki jum San Guzepp huwa 

akkumpanjat minn ikel tradizzjonali: l-ghagin bis-sardin, 

il-hobz ta’ San Guzepp, iz-zeppoli ta’ San Guzepp, fost l-

ohrajn. 

KIF JINHADEM IL-HOBZ TA’ SAN GUZEPP 

L-ikel ghaIl-Mejda tradizzjonali ta’ San Guzepp huwa 

mahdum b’ghozza u ghaqal kbir generalment minn nisa 

tal-parrocca. 

Hija uzanza li din il-mejda tintrama bix-xemghat, fjuri u 

mbid flimkien mal-frott bhal lumi u laring, gallettini, il-

Hobz ta’ San Guzepp mahdum f’forom differenti u zeppoli.  

L-ikel tradizzjonalment huwa servut bil-frak tal-hobz 

biex jirraprezenta s-serratura, gia la darba San Guzepp 

kien karpentier. Bhala regola fuq il-mejda ma hux 

permess il-laham ghaliex ikun zmien ir-Randan. 

Ghaldaqstant tisjir bil-prodott tal-bahar ikun servut. L-

altar generalment ikollu tlett targiet biex jirraprezenta it-

Trinita’ Mqaddsa. Dawn l-altari jintramaw mhux biss fil-

pubbliku, izda ukoll fid-djar privati u dawk li jzurhom 

jinghatawlhom il-Hobz ta’ San Guzepp. 

Kull min izur dawn l-imwejjed ta’ San Guzepp ghandu l-

opportunita’ li jduq ghal anqas platt wiehed li ghandu l-

hobz bhala l-komponent tieghu ghaliex dan huwa simbolu 

ta’ fortuna u anke jduq platt li jkun fih il-ful, simbolu tas-

sahha. Originarjament il-ful kellu reputazzjoni fqira fost l-

poplu ghax dan kien iqisu bhala ikel ghal l-annimali. Imma 

din ir-reputazzjoni nbidlet waqt l-karestija gewwa 

Sqallija ghaliex il-bdiewa ta’ Sqallija heggew lin-nisa 

taghhom li jhejju ikliet bil-ful fuq l-imwejjed taghhom. 

B’dan il-mod bosta salvaw mill-guh u l-ful kien meqjus 

bhala xi haga li ggib il-fortuna. Il-leggenda tghid li jekk 

wiehed ikollu fula wahda b’butu qatt ma jkun minghajr 

sold. Xi whud jemmnu wkoll li jekk ikollok wahda fil-

kcina, l-ikel ma jonqos qatt. 

Qabel ma tibda l-ikla tal-qaddisin, tinstema’ l-ghajta ta’ 

Viva il-Mejda ta’ San Guzepp. Dak li jifdal mill-mejda ta’ 

San Guzepp jinghata karita’.  Fi tmiem il-jum kulhadd 

jiehu mieghu borza hobz ta’ San Guzepp, medalja tal-

Patriarka u fulu, kollha mberkin.  Lumi u ful huma meqjus 

bhala porta fortuna.  

Uzanza kurjuza  ghall-mara li tkun trid tizzewweg, hi, li 

tiehu lumija bil-mohbi mill-altar. 

Arak if jinhadem dan il-hobz billi taghfas fuq L-ISTAMPA, 

hawn taht: 

 

 

 

 

 

 

IT-TRADIZZJONI TA’ TUPA TUPA – li tfisser HABBAT, 

HABBAT 

Parti miċ-celebrazzjoni tal-Mejda jew l-Artal ta’ San 

Guzepp hi li l-Familja Mqaddsa, rapprezentata fil-persuna 

ta’ ragel, mara u iben, thabbat bieb bieb ghall-ikel u l-

kenn qabel ma ssib il-Mejda.  

Id-drawwa li s-Sagra Familja tfittex l-ikel u l-kenn hija 

parti integrali mic-celebrazzjoni tal-Artal ta’ San Guzepp.  

Tlett persuni jintghazlu  biex jirrapprezentaw lil Ġesù, 

Marija, Ġuzeppi.  

https://u.pcloud.link/publink/show?code=XZwuVIVZc8TYFRqYR7zeCo38YKczDQ6aXTN7

Ir-ritwal jibda’ b’San Guzepp ihabbat fuq tliet bibien, ifittex 

ikel u kenn ghall-familja tieghu waqt il-harba lejn l-

Egittu. 

F'kull wiehed mill-ewwel zewġ bibien maghluqa li fuqhom 

ihabbtu, xi hadd gewwa jistaqsi, "Min hemm?" 

Ir-risposta: “Gesù, Marija u Guzeppi”. 

"Xi trid?" 

"Jiena Guzeppi qed nfittex ikel u kenn ghal marti u t-

tarbija." 

It-twegiba minn gewwa tkun: "M'hemm l-ebda lok ghalik 

hawn." 

Meta l-Familja Mqaddsa tasal fit-tielet bieb, fejn hemm 

imqieghed l-Artal, San Guzepp jerġa’ jhabbat, u d-djalogu 

jerga’ jigi ripetut. Imma din id-darba, meta San Guzepp 

jghid, "Ahna nfittxu l-ikel u l-kenn", ir-risposta ferrihija 

tkun: "Merhba f'din id-dar. Il-mejda hija mhejjija. L-ikel 

ippreparat. Idhol u onorana bil-prezenza tieghek." 

Wara li jidhlu gewwa, il-Qaddisin (Gesu, Marija u Guzeppi) 

jigu offruti ikla li tradizzjonalment tinkludi toghma ta’ kull 

oġġett fuq l-Artal. Kull wiehed mill-Qaddisin ikun 

akkumpanjat minn membru tal-familja li tkun ospitat il-

mejda, u li jservi l-ikel tieghu. (Wiehed jifhem li dik il-

kwantita u d-diversita’ ta’ ikel imqieghda fuq il-Mejda ta’ 

San Guzepp ma hux xoghol ta’ bniedem wiehed, izda ta’ 

numru ta’ persuni.)  L-atmosfera waqt l-ikla hija kwieta u 

riverenti, u l-vizitaturi jridu jistennew sakemm il-Qaddisin 

jieklu, qabel jaraw l-Artal. 

Wara li l-Qaddisin jispiccaw l-ikla taghhom, kull 

mistieden jigi milqugh u moqdi b’imhabba u ospitalità 

mill-qalb.  

(TMIEM L-EWWEL PARTI) 

 


